Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի ԹԻՎ 738-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն
	05.12.2023թ.

	
	N 01/8-3/23267-2023

	Առաջարկություններ չկան: 
Միաժամանակ հայտնում ենք, որ վերոնշված նախագծերի ընդունման հետ կապված համապատասխան միջոցները, բացառությամբ Լյուքսեմբուրգի, նախատեսված են ՀՀ Ազգային Ժողովի քննարկմանը ներկայացված «ՀՀ 2024 թվականի պետական բյուջեի մասին» օրենքի նախագծով՝ ՀՀ արտաքին գործերի նախարարության կողմից իրականացվող 1128 ծրագրի «11001. Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման գծով:
	Վերոգրյալով պայմանավորված, առաջարկում ենք Լյուքսեմբուրգում դիվանագիտական գրասենյակի ստեղծման հետ կապված ծախսերն իրականացնել ՀՀ 2024 թվականի պետական բյուջեով ՀՀ արտաքին գործերի նախարարության հատկացվող ընդհանուր միջոցների հաշվին:
	


Ընդունվել է 















	2. Արդարադատության նախարարության
պետական փորձագիտական եզրակացություն 
	26.12.2023թ.

	
	N 27.2/55083-2023

	Դիտողություններ և առարկություններ չկան:

	Ընդունվել է ի գիտություն


	3. Վարչապետի աշխատակազմի
Իրավաբանական վարչություն
	15.01.2024թ.

	
	N 02/06.5/1325-2024

	Գործող որոշման ընդունման համար իրավական հիմք է հանդիսացել «Դիվանագիտական ծառայության մասին» օրենքի (այսուհետ՝ օրենք) 46-րդ հոդվածի 2-րդ մասը, համաձայն որի՝ օտարերկրյա պետությունում գործող դիվանագիտական ծառայության մարմնում ծառայող դիվանագետին աշխատավարձից բացի, վճարվում է ամսական փոխհատուցում օտարերկրյա պետությունում ծառայության հետ կապված ծախսերի համար՝  կառավարության սահմանած չափով: Իսկ նույն օրենքի 5-րդ հոդվածով սահմանված են դիվանագիտական ծառայության մարմինների շրջանակը, որում «դիվանագիտական գրասենյակ» ընդգրկված չէ: Այս համատեքստում նախագծի 1-ին կետի 3-րդ ենթակետով առաջարկվող կարգավորումը խնդրահարույց է օրենքի կարգավորումների տեսանկյունից:
	Ընդունվել է, նախագիծը լրամշակվել է:
[bookmark: _GoBack]Նախագծով լրացում է կատարվել նաև որոշման նախաբանում:



